
					এই পাতাটির মুদ্রণ সংশোধন করা প্রয়োজন। 
শ্ৰীমাধবেন্দ্ৰপুরী ও বল্লভাচাৰ্য্য । 8Գ
করাইতে লাগিলেন। ঐ স্থানের নাম শ্ৰীগোকুল রাখিলেন । কিছুদিন পরে মহাবনের জমিদারের সহিত বিবাদ বিসম্বাদ হওয়ায় মথুরায় গিয়া সপ্তঘর নামক স্থানে বাস করিতে লাগিলেন।
এই সময় বিঠলনাথজী বড় পুত্র গিরধরজীকে গৃহ কার্যের ভার দিয়া এখান হইতে গোবৰ্দ্ধানে গোপাল মন্দিরে গেলেন। এখানে কৃষ্ণদাসের কুব্যবহার দেখিয়া বিঠলনাথ অসন্তুষ্ট হইয়৷ কিছু শ্লেষ বাক্য বলিলে কৃষ্ণদাস ক্ৰোধান্বিত হইয়া বিঠলনাথজীকে মন্দিরে আসা নিষেধ করিল ; এমন কি গোপাল দৰ্শন পৰ্য্যন্ত বন্ধ করিয়া দিল ।
এই বিঠলনাথজী স্বনামধন্য পুরুষ ছিলেন। তৎকৃত শৃঙ্গাররস, দানলীলা, রাধাষ্টকম প্রভৃতি গ্ৰন্থ বিদ্যমান রহিয়াছে। গোপাল দৰ্শন না হওয়ায় তিনি মনের দুঃখে গুজরাট দেশে চলিয়া গেলেন। এদিকে বিঠলনাথজীর পুত্রেরা উক্ত সংবাদ পাইয়া বড়ই দুঃখিত হইলেন । বৃন্দাবনে রূপ গোস্বামী ও শ্ৰী জীব গোস্বামীপাদ বিঠলনাথের প্রতি কৃষ্ণদাসের এই প্ৰকার কুব্যবহার দেখিয়া অতীব অসন্তুষ্ট হইলেন । বিঠলনাথজীর জ্যেষ্ঠ পুত্র গিরধরজী মথুরায় রাজকৰ্ম্মচারীগণকে এই সমুদয় বৃত্তান্ত জানাইলেন। অতঃপর রাজকৰ্ম্মচারীদিগের সহায়তা লইয়া শ্ৰীগোপালদেবকে গিরধরজী ১৬২৩ বিক্রম সংবতের ফাস্থানী শুক্লা পঞ্চমী তিথিতে শুক্রবারে মথুরায় স্বগৃহে আনয়ন করাইয়া স্থাপন করিলেন এবং একমাস পৰ্যন্ত নাম সংকীৰ্ত্তন করাইলেন। মথুরায় শ্ৰীগোপালদেবের শুভাগমন বাৰ্ত্তা শ্রবণ

		 এই পাতা শেষ সম্পাদিত হয়েছে ০৬:৫৭টার সময়, ২ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

